
mahAdevAShTakam

மஹாதே³வாஷ்டகம்

ஶ்ரீக³ணேஶாய நம:॥
ஶிவம் ஶாந்தம் ஶுத்³த⁴ம் ப்ரகடமகலங்கம் ஶ்ருதிநுதம்

மஹேஶாநம் ஶம்பு⁴ம் ஸகலஸுரஸம்ஸேவ்யசரணம் ।
கி³ரீஶம் கௌ³ரீஶம் ப⁴வப⁴யஹரம் நிஷ்கலமஜம்

மஹாதே³வம் வந்தே³ ப்ரணதஜநதாபோபஶமநம் ॥ 1॥
ஸதா³ ஸேவ்யம் ப⁴க்தைர்ஹ்ரு’தி³ வஸந்தம் கி³ரிஶய-
முமாகாந்தம் க்ஷாந்தம் கரத்⁴ரு’தபிநாகம் ப்⁴ரமஹரம் ।

த்ரிநேத்ரம் பஞ்சாஸ்யம் த³ஶபு⁴ஜமநந்தம் ஶஶித⁴ரம்
மஹாதே³வம் வந்தே³ ப்ரணதஜநதாபோபஶமநம் ॥ 2॥

சிதாப⁴ஸ்மாலிப்தம் பு⁴ஜக³முகுடம் விஶ்வஸுக²த³ம்
த⁴நாத்⁴யக்ஷஸ்யாங்க³ம் த்ரிபுரவத⁴கர்தாரமநக⁴ம் ।

கரோடீக²ட்வாங்கே³ஹ்யரஸி ச த³தா⁴நம் ம்ரு’திஹரம்
மஹாதே³வம் வந்தே³ ப்ரணதஜநதாபோபஶமநம் ॥ 3॥

ஸதோ³த்ஸாஹம் க³ங்கா³த⁴ரமசலமாநந்த³கரணம்
புராராதிம் பா⁴தம் ரதிபதிஹரம் தீ³ப்தவத³நம் ।

ஜடாஜூடைர்ஜுஷ்டம் ரஸமுக²க³ணேஶாநபிதரம்
மஹாதே³வம் வந்தே³ ப்ரணதஜநதாபோபஶமநம் ॥ 4॥

வஸந்தம் கைலாஸே ஸுரமுநிஸபா⁴யாம் ஹி நிதராம்
ப்³ருவாணம் ஸத்³த⁴ர்மம் நிகி²லமநுஜாநந்த³ஜநகம் ।

மஹேஶாநீ ஸாக்ஷாத்ஸநகமுநிதே³வர்ஷிஸஹிதா
மஹாதே³வம் வந்தே³ ப்ரணதஜநதாபோபஶமநம் ॥ 5॥

ஶிவாம் ஸ்வே வாமாங்கே³கு³ஹக³ணபதிம் த³க்ஷிணபு⁴ஜே
க³லே காலம் வ்யாலம் ஜலதி⁴க³ரலம் கண்ட²விவரே ।

லலாடே ஶ்வேதேந்து³ம் ஜக³த³பி த³தா⁴நம் ச ஜட²ரே

மஹாதே³வம் வந்தே³ ப்ரணதஜநதாபோபஶமநம் ॥ 6॥
ஸுராணாம் தை³த்யாநாம் ப³ஹுலமநுஜாநாம் ப³ஹுவித⁴ம்

தப:குர்வாணாநாம் ஜ²டிதி ப²லதா³தாரமகி²லம் ।
ஸுரேஶம் வித்³யேஶம் ஜலநிதி⁴ஸுதாகாந்தஹ்ரு’த³யம்

மஹாதே³வம் வந்தே³ ப்ரணதஜநதாபோபஶமநம் ॥ 7॥
வஸாநம் வையாக்⁴ரீம் ம்ரு’து³லலலிதாம் க்ரு’த்திமஜராம்

வ்ரு’ஷாரூட⁴ம் ஸ்ரு’ஷ்ட்யாதி³ஷு கமலஜாத்³யாத்மவபுஷம் ।
அதர்க்யம் நிர்மாயம் தத³பி ப²லத³ம் ப⁴க்தஸுக²த³ம்

மஹாதே³வம் வந்தே³ ப்ரணதஜநதாபோபஶமநம் ॥ 8॥
இத³ம் ஸ்தோத்ரம் ஶம்போ⁴ர்து³ரிதத³லநம் தா⁴ந்யத⁴நத³ம்

ஹ்ரு’தி³ த்⁴யாத்வா ஶம்பு⁴ம் தத³நு ரகு⁴நாதே²ந ரசிதம் ।
நர:ஸாயம்ப்ராத: பட²தி நியதம் தஸ்ய விபத:³
க்ஷயம் யாந்தி ஸ்வர்க³ம் வ்ரஜதி ஸஹஸா ஸோऽபி முதி³த:॥ 9॥

இதி பண்டி³தரகு⁴நாத²ஶர்மணா விரசிதம் ஶ்ரீமஹாதே³வாஷ்டகம் ஸமாப்தம் ।

